
[᭔ 4B]

᭔

ᬫ᭄ᬕᬢ᭄ᬲᬷᬄ᭞ᬳᬧᬦ᭄ᬧᬘᬂᬦᬶᬫ᭄ᬩᬮ᭄᭞ᬗᬮᬳᬶᬦᬾᬤ᭄ᬫᭂᬦᬶᬦ᭄᭞᭚ᬥᬂᬥᬂ᭚ᬫᬸᬜᬶᬦ᭄ᬢᬸᬮᬶᬲ᭄ᬗᬰᬶᬄᬳᬲᬶᬄᬯ᭄ᬬᬓ᭄ᬢᬶ᭞ᬗ᭄ᬕᬳᬾᬭᬕᬦ᭄᭞ᬳᬯᬓᬾᬧᬶᬋᬗᬂ᭞ᬢ᭄ᬭᬶᬫᬢᬸᬮᬶᬲ᭄ᬢ᭄ᬬᬗᬾ᭞ᬢ᭄ᬬᬂᬗᬮᬳᬶᬦ᭄ᬮᬫ᭄ᬧᬸᬲ᭄᭞ᬭᬾᬄᬳᬯᬓᬾᬗᬳᬾᬢ᭄ᬬᬂᬫᬢᬶ᭞ᬢ᭄ᬮᬲ᭄ᬗᬮᬳᬶᬦ᭄ᬢ᭄ᬬᬂ᭞ᬢᬸᬃ

ᬢ᭄ᬬᬂᬓᬾᬦ᭄ᬲᬗ᭄ᬕᬸᬧ᭄᭞ᬲᬗ᭄ᬕᬸᬧ᭄ᬳᬯᬓᬾᬓᬾᬦ᭄ᬢ᭄ᬬᬂ᭞ᬢ᭄ᬯᬭᬧᬲᬄ᭞ᬩ᭄ᬯᬶᬦᬓᭂᬦ᭄ᬤᭂᬓᬂᬦᬶᬓ᭞ᬢ᭄ᬯᬭᬵᬤᬫ᭄ᬩᬳᬂᬢᬸᬮᬓ᭄᭞ᬓ᭄ᬭᬡᬵᬢ᭄ᬬᬂᬘᭂᬦ᭄ᬤᭂᬢ᭄ᬫᬜᬗ᭄ᬕᬸᬧᬶᬦ᭄᭞ᬢᬸᬃᬜᬧᬳᬂ᭞ᬫᬢᬶᬳᬶᬤᬸᬧ᭄ᬢ᭄ᬬᬂ᭞ᬳᬧᬂᬤᬶᬕᬸᬫᬶᬦ᭄ᬳᬯᬓᬾ᭞ᬳᬭᬄᬍᬩᬶᬄᬢᬓᬸᬢ᭄᭞ᬮᬓᬃᬧᬧᬩᬦᬶᬦ᭄ᬢ᭄ᬬᬾᬂᬫᬸᬜᬶ᭞

ᬳᬩ᭄ᬲᬶᬓ᭄ᬢᬸᬦᬲ᭄ᬢ᭄ᬬᬂ᭞ᬳᬧᬂᬳᬶᬗᭂᬢᬸᬳᬸ᭞ᬬᬾᬄᬫᬢᬩ᭄ᬓᭂᬮᬶᬦ᭄ᬢ᭄ᬬᬂ᭞ᬩ᭄ᬯᬶᬦᬜ᭞ᬩᬗ᭄ᬓᬾᬦ᭄ᬢ᭄ᬬᬂᬚ᭄ᬫᬓ᭄ᬳᭂᬗ᭄ᬕᬶᬄ᭞ᬳᭂᬦ᭄ᬢᭀᬲᬗᬸᬉᬢ᭄ᬢᬫᬵ᭟ᬦᬄᬳᬓᬾᬢᭀᬲᬸᬭᬵᬢ᭄ᬳᬶᬤᬵᬬ᭄ᬯᬓ᭄ᬢᬶᬓᬾᬦ᭄ᬢ᭄ᬯᬦ᭄ᬭᬚᬵ᭞ᬫᬮᬶᬄᬗᬃᬬ᭄ᬬᬲᬹᬭᬵᬢ᭄᭞ᬗ᭄ᬢᬸᬲ᭄ᬓᬬᬸᬦ᭄ᬓᬓᬘᬧᬾ᭞ᬳᬧᬦ᭄ᬭᬾᬄᬧᬘᬂᬓᬢᬹᬃ᭞ᬭᬶᬂᬳᬶᬤ

ᬲᬂᬫ᭄ᬯᬱ᭄ᬝᬶᬓᬾᬋᬥᬶ᭞ᬳᬶᬤᬵᬲᬂᬗᬯᬾᬧᬸᬲᬂ᭞ᬗᬯᬾᬓᬧᬶᬮᬸᬳᬸᬢ᭄᭞ᬫᬾᬄᬪᬝᬵᬭᬭᬶᬧᬦᭂᬫ᭄ᬩᬳᬦ᭄᭞ᬜᭀᬜᬄᬭᬵᬚ᭞ᬢ᭄ᬭᬶᬫᬲᬸᬭᬵᬢ᭄ᬬᬗᬾᬳᭂᬗ᭄ᬕᬶᬄ᭞ᬧᬯᭀᬲ᭄ᬤᬶᬚ᭄ᬭᭀᬦᬶᬂᬋᬤ᭄ᬥᬵ᭟ᬭᬾᬳᬶᬂᬢᬶᬢ᭄ᬬᬂᬫᬧᬫᬶᬢ᭄ᬦᬾᬫᬗ᭄ᬓᬶᬦ᭄᭞ᬳᬸᬲᬦ᭄ᬫᭂᬗ᭄ᬕᬄ᭞ᬭᬾᬄᬢᬶᬢ᭄ᬬᬗᬾᬯᭀᬦᬂ᭞ᬢᭀᬂ

[᭕ 5A]

ᬫᬫ᭄ᬧᬸᬄᬦᬳᭂᬦ᭄ᬮᬭᬦᬾ᭞ᬳᬶᬭᬢᬸᬗᬳᬾᬳᬶᬩᬸᬓ᭄᭞ᬓ᭄ᬭᬡᬢᬶᬢ᭄ᬬᬂᬩᬸᬤᬸᬄ᭞ᬧᬶᬤᬤ᭞ᬗᬸᬤᬸᬄᬗᭂᬳᬂᬳᬶᬤᬵ᭞ᬳᬶᬭᬢᬸᬢᭀᬂᬓᬬᬸᬦ᭄᭞ᬦᬶᬫ᭄ᬩᬮᬶᬦ᭄ᬩᬦ᭄ᬢᬲ᭄ᬘᬘᬶᬗᬓ᭄᭞ᬢ᭄ᬯᬄᬢᬾᬬᬓ᭄ᬢᬶ᭞ᬭᬩᬶᬦ᭄ᬪᬝᬵᬭᬶᬗᬾᬤᬦᬶᬦ᭄᭞ᬩᬕᬸᬲ᭄ᬜᬶᬲᬬᬂᬭᬭᬲ᭄᭟ᬳᬓ᭄ᬚᬬᬢᬹᬃᬓᬾᬩ᭄ᬓᬶᬂᬫᬦᬶᬲ᭄᭞

ᬯᬵᬱ᭄ᬝᬦ᭄ᬢᬶᬢ᭄ᬬᬂ᭞ᬚᬤ᭄ᬫᬵᬦ᭄ᬤᭀᬓᭂᬦ᭄ᬤᭀᬓᬦ᭄᭞ᬤᬸᬲᬸᬦ᭄ᬲᬓᬮᬶᬄᬦᬶᬱ᭄ᬝᬦᬾ᭞ᬜᬦ᭄ᬤᬂᬦᬵᬣᬭᬶᬂᬳᬕᬸᬂ᭞ᬤᬾᬦ᭄ᬢᭂᬦ᭄ᬲᬸᬤᬶᬫᬧᬧᬲ᭄ᬳᬓ᭄ᬱᬶ᭞ᬳᭂᬗ᭄ᬕᬶᬄᬫᬗ᭄ᬓᬶᬦ᭄ᬢᬶᬢ᭄ᬬᬂᬧ᭄ᬚᬄ᭞ᬳᬸᬲᬦ᭄ᬲ᭄ᬩᭂᬢ᭄ᬓᬬᬸᬦ᭄᭞ᬭᬾᬳᬶᬂᬢᬶᬢ᭄ᬬᬫᬳᬯᬦᬦ᭄᭞ᬭᬢᬸᬫᭂᬗ᭄ᬕᬄ᭞ᬭᬾᬄᬭᬓᬦ᭄ᬪᬝᬵᬭᬶᬭᬢᬶᬄ᭞ᬢᬶᬢ᭄ᬬᬂᬲ᭄ᬭᬶᬂ᭞ᬳᬗᬚᬓ᭄᭟

ᬫᬗᬮᬗᬶᬦ᭄ᬮᬾᬤᬗᬾᬳᬶᬫᬡᬶᬓ᭄᭞ᬗᬭᬓ᭄ᬭᬓᬵ᭞ᬓᬺᬡᬵᬭᬵᬢᬸᬳᬶᬤᬵ᭞ᬫᬗ᭄ᬯᬍᬲ᭄ᬗᭂᬓᬧ᭄ᬭᬓᬦᬾ᭞ᬗᬸᬮᬸᬭᬶᬦ᭄ᬮᬾᬤᬂᬓᬬᬸᬦ᭄᭞ᬗ᭄ᬕᬶᬄᬫᬗ᭄ᬓᬶᬦ᭄ᬲᬵᬫ᭄ᬧᬸᬦ᭄ᬢ᭄ᬬᬂᬫᬢᬶ᭞ᬧᬂᬲᬸᬳᬸᬤ᭄ᬓᬧᬺᬩᬸᬢᬦ᭄᭞ᬲᬓᬾᬯᬦ᭄ᬢᭂᬦ᭄ᬭᬢᬸ᭞ᬧᬶᬦᬸᬦᬲ᭄ᬢ᭄ᬬᬗᬾᬫᬶᬭᬄ᭞ᬳᬧᬂᬳᬶᬤᬵ᭞ᬲᬫᬢᬺᬳᬰᬶᬄᬭᬾᬄᬫ

ᬢᬶ᭞ᬫᬗᬓ᭄ᬱᬶᬩᬗ᭄ᬓᬾᬦ᭄ᬢᬶᬢ᭄ᬬᬂ᭟ᬲᬵᬫ᭄ᬧᬸᬦ᭄ᬧᬹᬧᬸᬢ᭄ᬲᬸᬭᬵᬢ᭄ᬳᬤᬵᬲᬯ᭄ᬬᬓ᭄ᬢᬶ᭞ᬭᬶᬂᬲᬂᬤ᭄ᬬᬄ᭞ᬕ᭄ᬮᬶᬲ᭄ᬫᬗᭂᬦᬳᬂ᭞ᬢᬦ᭄ᬫᬭᬶᬤᬸᬳᬸᬃᬫᬾᬚᬦᬾ᭞ᬭᬭᬶᬲ᭄ᬗᬦ᭄ᬤᬶᬓᬳᬮᬸᬲ᭄᭞ᬫᬾᬄᬕᬸᬂᬳᬦᬂᬗᬳᬾᬢᬸᬮᬶᬲ᭄᭞ᬳᭂᬗ᭄ᬕᬶᬄᬢᬸᬮᬶᬲ᭄ᬫᬧᬫᬶᬢ᭄᭞ᬢᬸᬮᬶᬲ᭄ᬫᬧᬫᬶᬢ᭄᭞ᬧᬘᬂᬢ᭄ᬬᬂᬫᬲᬶᬄᬫᬶᬮᬸ᭞ᬫᬧᬫᬶᬢ᭄ᬓᬾᬦ᭄ᬳᬚᬶᬓ᭄ᬩ᭄ᬬᬂ᭞ᬓᬮᬶᬳᬜ

